
ASOCIACION VIEIRO

AO ALCANCE

Curso de prevencién do consumo de drogas no ambito laboral

1.- Presentacion e xustificacion.
2.- Obxectivos.

3.- Poboacion destinataria.

4.- Metodoloxia

5.- Contidos

6.- Lugar de celebracidn

7.- Duracion

1.- PRESENTACION E XUSTIFICACION

Ainda que nos ultimos anos se produciu un lixeiro descenso no consumo da maior parte
das drogas entre os traballadores, as prevalencias de consumo das distintas drogas,
legais e ilegais, superan as rexistradas entre o conxunto da poboacién. Isto débese a que
sobre os traballadores converxen ademais de diversos factores de risco extralaborais (de
caracter persoal, familiar e social) outros directamente relacionados coa actividade
laboral. Entre os factores de risco de caracter laboral que inciden sobre a poboacién
traballadora de Galicia os que revisten unha maior importancia serian: a inquietude ante
o futuro laboral, o cansazo intenso no traballo, as xornadas de traballo prolongadas, a
insatisfaccion coa funcién ou o traballo, a insatisfaccién co trato recibido polos

superiores e o estrés entre outros.

Os consumos de drogas tefien un impacto moi negativo sobre o medio laboral,
afectando tanto os traballadores, que rexistran unha importante deterioracién da sua
salde fisica e mental e da sua vida social e familiar, como as empresas. Son moitos e
variados os efectos que o consumo de alcohol e outras drogas por parte dos
traballadores tefien na actividade laboral, debido a que estas substancias alteran
diversas funcidns corporais, a conduta, o xuizo, as percepciéns sensoriais (vista, oido,
tacto etc.) ou o estado de animo dos que as consomen. Alteracidns que afectan de forma
moi negativa o rendemento dos traballadores, incrementando de forma moi notable o

risco de que se produzan accidentes laborais.

Con este curso perséguese promover intervencién preventivas que favorezan o
cofiecemento por parte de todas as instancias presentes no medio laboral de factores
gue favorecen o consumo de drogas, asi como das posibles estratexias existentes para

a sua modificacion.

2.- OBXECTIVOS

A finalidade do programa é a de promover a adopcion de estilos de vida saudables entre
os traballadores, asi como reducir a incidencia dos problemas sociosanitarios

relacionados co uso de drogas no medio laboral.
Entre os obxectivos xerais atopamos:

e Reducir a prevalencia global dos consumos de alcohol e outras drogas entre os
traballadores.

e Reducir o consumo de alcohol e tabaco en horario laboral.

e Reducir certos comportamentos de risco entre os traballadores asociados ao
consumo de drogas (manexo de vehiculos ou maquinaria perigosa tras a

inxestion destas substancias).

3.- POBOACION DESTINATARIA

-~ Poboacion mediadora: empresarios, responsables de departamentos de recursos
humanos, representantes sindicais, profesionais dos equipos de saude laboral, técnicos
responsables de servizos de prevencién de riscos laborais, organizacions sindicais e

asociaciéns de empresarios.

- Poboacion final: traballadores/as

4.- METODOLOXIA

O/a profesional encargado do desenvolvemento do curso utiliza unha metodoloxia
pedagdxica activa tratando de agrupar os sistemas clasicos de comunicacién baseada na
dinamica de grupos e no fomento da participacién dos asistentes que trata de ser o mais

dindmica posibel e con apoio de material audiovisual.

Utilizarase o método de ensino activo, progresivo, de reforzo, en grupo cunha atencién
e orientacioén individualizada, ademais de estratexias de influenza, de proteccién e

control, de desefio ambiental e de reducién de riscos e danos.

5.- CONTIDOS

- Formacion de mediadores laborais.

- Difusion de manuais para o establecemento de programas de prevencion das
drogodependencias.

- Difusion de materiais de informacion/sensibilizacion entre os traballadores.

- Intervencidéns informativas e formativas sobre os riscos do consumo de
sustancias no dmbito laboral.

- Difusién da normativa sobre o consumo de sustancias no ambito laboral.

6.- LUGAR DE CELEBRACION

Empresas

7.- DURACION

A duracion do programa é adaptable s necesidades de cada empresa.



